
	1.
	ՀՀ բարձրագույն դատական խորհուրդ 
06-03-2020թ
Թիվ Ե-1809


	1. «Հայաստանի Հանրապետության կառավարության 2018 թվականի նոյեմբերի 22-ի N 1334-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետի «գ» պարբերությամբ շարադրվող 6-րդ կետում «վարույթն իրականացնող մարմնի աշխատակազմի» բառերն առաջարկվում է փոխարինել «իրավասու մարմնի աշխատակազմի (ՀՀ դատարանների համար՝ Դատական դեպարտամենտի)» բառերով:
2.  Նախագծի 1-ին կետի 2-րդ ենթակետի «դ» պարբերությունը շարադրել հետևյալ բովանդակությամբ. «դ) 7-րդ կետը շարադրել հետևյալ խմբագրությամբ. 7. Վճարումը կատարվում է Հայաստանի Հանրապետության անունից հանդես եկող իրավասու մարմնի աշխատակազմի (ՀՀ դատարանների համար՝ Դատական դեպարտամենտի) կողմից՝ «Գնումների մասին» օրենքով սահմանված կարգով կնքված պայմանագրին համապատասխան»:
3.  Հաշվի առնելով վերը նշված նախագծի ընդունման հրատապությունը՝ առաջարկվում է նախագծի ուժի մեջ մտնելու ժամկետներ սահմանել դրանց պաշտոնական հրապարակմանը հաջորդող օրը:

	1.Ընդունվել է:
2. Ընդունվել է:
3. Ընդունվել է:

	1.Նախագծում կատարվել է համապատասխան փոփոխությունը:
2.Նախագծում կատարվել է համապատասխան փոփոխությունը:
3. Նախագծում կատարվել է համապատասխան փոփոխությունը:


	2.
	ՀՀ ֆինանսների նախարարություն
11.03.2020թ.
Թիվ 01/8-2/3666-2020
	«Հայաստանի Հանրապետության կառավարության 2018 թվականի նոյեմբերի 22-ի թիվ 1334-Ն որոշման մեջ փոփոխություններ կատարելու մասին ՀՀ կառավարության որոշման նախագծի վերաբերյալ, որով առաջարկվում է, մասնավորապես, վարույթների շրջանակում պետական միջոցների հաշվին թարգմանչի, սուրդոթարգմանչի և տեսողական սահմանափակումների պատճառով հաշմանդամություն ունեցող անձի օգնականի ծառայություններ մատուցող անձի ընտրության և վարձատրության հարցերը կարգավորել «Գնումների մասին» օրենքով սահմանված կարգով, հայտնում ենք, որ Գնումների մասին ՀՀ օրենքի 3-րդ հոդվածի 4-րդ մասի 2-րդ կետի համաձայն՝ հիշյալ օրենքի գործողությունը չի տարածվում օրենքով նախատեսված դեպքերում քրեական, վարչական կամ դատական վարույթ իրականացնող պաշտոնատար անձանց որոշումներով նախատեսված կոնկրետ անձանց կողմից մատուցվող ծառայությունների ձեռքբերման վրա:
	Ելնելով վերոգրյալից գտնում ենք, որ ՀՀ կառավարության 2018 թվականի նոյեմբերի 22-ի թիվ 1334-Ն որոշման մեջ նախագծով առաջարկվող փոփոխությունները, որոնք վերաբերում են նշված որոշման 5-րդ և 6-րդ կետերին, չեն համապատասխանում  վերոհիշյալ նորմի պահանջներին:



	Չի ընդունվել:
	Հայաստանի Հանրապետության կառավարության 2018 թվականի նոյեմբերի 22-ի N 1334-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետի 2-րդ ենթակետի «գ» պարբերությամբ շարադրվող 5-րդ և 6-րդ կետերով սահմանված կարգավորումները հղում են պարունակում «Գնումների մասին» օրենքին այսուհետ՝ Օրենք, ինչը մեր կարծիքով իրավաչափ է: Այսպես, Օրենքի 3-րդ հոդվածի 4-րդ մասի 2-րդ կետը սահմանում է, որ սույն օրենքի գործողությունը չի տարածվում գործարքների հետևյալ տեսակների վրա. օրենքով նախատեսված դեպքերում քրեական, վարչական կամ դատական վարույթ իրականացնող պաշտոնատար անձանց որոշումներով նախատեսված կոնկրետ անձանց կողմից մատուցվող ծառայությունների ձեռքբերում: Նշված կարգավորման բովանդակությունից բխում է, որ թարգմանիչների ծառայությունների ձեռքբերումը կարող է իրականացվել բացառապես ՀՀ դատարանների կողմից կայացված համապատասխան որոշումների հիման վրա: Թեև օրենսդրի կողմից գործարքների տվյալ տեսակի ձեռքբերումը հանվել է Օրենքի գործողության ազդեցությունից, սակայն Օրենքի նշված նորմն է ամրագրում ՀՀ դատարանների կողմից թարգմանիչների ծառայությունների ձեռքբերման կարգը՝ համապատասխան որոշումների հիման վրա: Հետևաբար, ՀՀ կառավարության որոշմամբ, մեր կարծիքով պետք է հղում տրվի բացառապես գնումների մասին օրենսդրությանը, այլ ոչ թե քաղաքացիական օրենսդրությանը, քանի որ տվյալ ծառայության ձեռքբերումը իրականացվելու է պետական միջոցների հաշվին և գնումների մասին օրենսդրության գործողությունը կարող է դադարեցվել կամ «շրջանցվել» բացառապես օրենսդրի կողմից սահմանված կարգավորումների միջոցով: Հատկանշական է նաև այն հանգամանքը, որ 2019 թվականի մարտի 1-ին ուժը կորցրած՝ ՀՀ կառավարության 2008 թվականի մարտի 20-ի «Հայաստանի Հանրապետության դատարանների կողմից թարգմանիչներ նշանակելու, նրանց վարձատրության չափը եվ կարգը սահմանելու մասին» թիվ 265-Ն որոշման հավելվածի 1-ին կետը սահմանել է, որ Հայաստանի Հանրապետության դատարանների կողմից թարգմանիչներն ընտրվում են «Գնումների մասին» Հայաստանի Հանրապետության օրենքով սահմանված կարգով, որից հետո դատական գործով որպես թարգմանիչ են նշանակվում դատարանի որոշմամբ: Այսինքն, Օրենքին կատարված հղումն ինքնանպատակ չէ և նպատակ չի հետապնդում քննարկման առարկա գործընթացը բերել գնումների օրենսդրության կարգավորման դաշտ, այլ նպատակ ունի գնումների մասին օրենսդրության գործողությունը դադարեցնել կամ «շրջանցել» հիմքում ունենալով Օրենքի իրավակարգավորումը:




